
ALTA CONNECTIONS
Tsab Ntawv Xov Xwm Luam Tawm Ib Xyoo Plaub Zaug Coj Los Qhia Cov Neeg Peb Pab, 

Cov Neeg los sis Chaw Npaj Cov Kev Pab, thiab Cov Neeg Ua Hauj Lwm Rau Alta

Kawm paub ntxiv txog Tus Sau Ntawv Tshwj Xeeb Mary 
Thornsberry ntawm nplooj ntawv 14TUS NEEG SAIB XYUAS KEV KHIAV HAUJ LWM COV LUS 

TSHAJ XO
Tus Neeg Saib Xyuas Kev Khiav Hauj Lwm Lori Banales

Peb lub hlis twg dhau los no tau muaj ntau yam tes dej num ntawm lub chaw hauj 
lwm hauv cheeb tsam thiab kev siv cov tswv yim zoo uas txhawb nqa peb txoj 
kev cog lus ntawm kev pab cuam thiab kev tsim kho tshiab rau cov neeg uas peb 
txhawb nqa. Alta California Regional Center (ACRC) txuas ntxiv mus cuag cov zej 
zog sawv cev thoob plaws thaj tsam kom muab kev nthuav tawm, kev qhia txog 
peb cov kev pab cuam thiab mloog yam tseem ceeb rau koj. Kev nkag mus rau 
cov kev pab cuam, kev thauj mus los, tsev nyob, thiab kev ua hauj lwm tseem yog 
qhov tseem ceeb tshaj plaws. ACRC tau txuas ntxiv tsim kho tshiab hauv txhua 
qhov chaw no los txhim kho cov cib fim rau cov neeg siv khoom thiab kev nkag mus 
rau cov kev pab cuam thiab cov tib neeg hauv zej zog. Peb lub hlis twg dhau los 
no, ACRC tau muab 64 lub chaw muab kev pab cuam tshiab rau ntau pawg, xws 
li 15 lub tsev rau Cov Neeg Laus thiab ob lub tsev rau Cov Me Nyuam Yaus, rau 
lub khoos kas rau cov neeg laus thiab ob lub khoos kas txhawb nqa tus cwj pwm. 
GoGoGrandparent, ib lub khoos kas kev ua tswv cuab ntawm tus neeg ua hauj 
lwm pab cuam rau tus qhua uas tau tsim los pab cov neeg laus nrog kev teem sij 
hawm rau kev pab cuam caij tsheb sib koom, tau nthuav dav los muab kev txhawb 
nqa no rau cov tib neeg uas muaj kev xiam oob qhab ntawm kev loj hlob uas txiav 
txim siab caij tsheb kom muaj kev nyab xeeb hauv kev xaiv kev thauj mus los no. 
Qhov kev pab cuam no tau hais txog hauv cov ntawv tshaj tawm dhau los. 

TUS NEEG SAIB XYUAS KEV KHIAV HAUJ LWM COV LUS TSHAJ XO - TXUAS NTXIV
Txog niaj hnub no, ACRC tau cog lus los pab txhawb nqa 265 tus neeg caij tsheb, thiab lub khoos kas no tseem niaj 
hnub loj hlob tuaj. Muaj qhov muaj nyob rau txhua lub sij hawm tau ua rau ntau tus neeg, tshwj xeeb tshaj yog cov 
neeg ua hauj lwm thiab tej zaum yuav muaj sij hawm ua hauj lwm uas tsis yog lub sij hawm ua hauj lwm li ib txwm 
muaj. Hauv thaj chaw kev ntiav ua hauj lwm, ACRC txuas ntxiv tsim kev koom tes los txhawb Kev Ntiav Ua Hauj 
Lwm Uas Muaj Kev Koom Tes thiab Muaj Kev Koom Ua Ke (Competitive Integrated Employment, CIE). Txawm hais 
tias qee tus neeg siv khoom pib nrog CIE, lwm tus koom nrog cov khoos kev ntiav ua hauj lwm ua ntej los txhim 
kho cov txuj ci npaj ua hauj lwm uas yuav txhawb nqa kev ua hauj lwm zoo yav tom ntej. Ua ib feem ntawm hom 
kev txhawb nqa no, lub xeev muab nyiaj txiag rau cov chaw hauv cheeb tsam rau kev xyaum ua hauj lwm rau lub sij 
hawm teev tseg. Lub khoos kas no hu ua Lub Khoos Kas Kev Xyaum Ua Hauj Lwm Uas Tau Txais Kev Them Nyiaj 
(Paid Internship Program, PIP). Hauv tsab ntawv tshaj tawm no ntawm Alta Connections, koj yuav kawm paub ntau 
ntxiv txog kev koom tes uas peb tau tsim nrog California State University Sacramento (CSUS) uas xav tias yuav pib 
thaum lub ncua sij hawm kawm lub caij ntuj no. Qhov kev koom tes no yuav muab sij hawm rau cov neeg siv khoom 
los xyaum ua hauj lwm thiab kawm cov txuj ci ua hauj lwm nrog kev txhawb nqa hauv koog tsev kawm ntawv yus nis 
vaws xis this. Tsis tas li ntawd xwb, peb tseem txuas ntxiv tsim kev sib raug zoo nrog Cov Koom Haum Tsim Kho Vaj 
Tse (Housing Development Organizations, HDO) kom siv cov kev xaiv pheej yig dua thoob plaws peb thaj chaw. Rau 
cov neeg nyob hauv Davis, California, peb xav kom nej pov npav POM ZOO rau Measure W thaum nej pov npav rau 
Lub Kaum Ib Hlis Ntuj. Daim ntawv pov npav no yuav txhawb nqa cov tsev pheej yig hauv lub zej zog tshiab ntawm 
Willowgrove, uas yuav muab 20 lub tsev rau cov neeg siv khoom ACRC.

Thaum Lub Cuaj Hlis Ntuj 25-26, Lub Koom Haum ntawm Lub Chaw Hauj Lwm Hauv Cheeb Tsam (Association of 
Regional Center Agencies, ARCA) tau tuav lawv lub rooj sib tham txhua xyoo ntawm ARCA Academy hauv Torrance, 
California qhov chaw uas yog lub chaw hauj lwm loj Harbor Regional Center. Lub ARCA Academy qhib rau txhua 
tus tswv cuab ntawm pawg thawj coj ntawm lub chaw hauj lwm hauv cheeb tsam thoob plaws lub xeev, nrog rau cov 
thawj coj ua hauj lwm thiab cov neeg ua hauj lwm hauv lub chaw hauj lwm hauv cheeb tsam. Qhov kev tshwm sim 
muab kev cob qhia thoob plaws ntau qhov chaw uas txhawb nqa kev txhim kho pawg thawj coj. Muaj coob tus neeg 
tuaj koom, suav nrog peb tug tswv cuab ntawm pawg thawj coj hauv ACRC. Cov cib fim no txhawb nqa txoj hauj 
lwm ntawm cov thawj coj thiab muab chaw rau kev kawm ua ke thiab ntsib lwm cov tswv cuab ntawm pawg thawj coj 
uas ua hauj lwm hauv cov thawj coj ntawm lwm lub chaw. Peb txhua tus tau muaj lub sij hawm uas zoo kawg nkaus!

Kuv yuav muab cov ntaub ntawv tshiab tshaj plaws ntsig txog lub sij hawm Nkag Mus Rau Hauv Lub Lab Npauv 
Ntawm Lanterman. Hauv peb lub rooj sib tham ntawm pawg thawj coj thaum Lub Cuaj Hlis Ntuj Tim 24, 2026, kuv 
zoo siab tshaj tawm tias txhua tus neeg thov uas tau xa tuaj txog rau Lub Tsib Hlis Ntuj 2026 tau raug ua tiav raws 
li lub sij hawm raws li txoj cai lij choj. Peb tseem muaj cov npe me me ntawm cov neeg thov uas xav tau kev kuaj 
ntxiv thiab lawv txhua tus tau teem sij hawm nrog cov kws kho mob hlwb uas tau cog lus. Peb pab neeg kho mob 
yuav ua tib zoo saib xyuas qhov kev txiav txim siab uas tsim nyog thaum tau txais kev ntsuam xyuas. Tus naj npawb 
tam sim no ntawm cov neeg thov hauv pawg no yog 102. Pawg kawg uas sawv cev rau 134 tus neeg thov kev pab 
ntawm ntau lub sij hawm sib txawv hauv cov txheej txheem txais neeg kawm uas peb pab neeg tab tom ua hauj lwm 
kom tau txais tag nrho cov ntaub ntawv thiab kev ntsuam xyuas uas xav tau kom lawv thiaj li raug soj lw taug qab 
kom sai rau kev txiav txim siab uas tsim nyog. Nws tau kwv yees tias peb yuav muaj cov neeg thov no raug ua tiav 
thaum kawg ntawm xyoo 2026. Hauv peb xyoos dhau los no, ACRC tau pom tias muaj cov neeg thov kev pab ntau 
ntxiv. Qhov kev nce no tsis yog tsuas yog rau ACRC xwb tab sis kuj tau muaj thoob plaws lub xeev. Nyob rau ob peb 
xyoos dhau los no ACRC tau siv ntau txoj kev npaj uas muaj txiaj ntsig zoo heev thiab loj hlob sai heev. Txawm hais 
tias peb cov peev txheej tseem sib npaug ntawm kev tswj hwm cov ntaub ntawv, kev ntiav cov neeg saib xyuas kev 
pab cuam los txhawb kev nce ntxiv ntawm cov neeg siv khoom uas suav tias tsim nyog, thiab cov kws tshwj xeeb 
txais tos, peb zoo siab uas pom tias txhua txoj hauv kev uas tau siv dhau sij hawm txhawb nqa lub sij hawm thiab 
cov neeg uas tab tom nrhiav kev pab cuam. Kuv ua tsaug rau koj txoj kev ua siab ntev thaum peb daws qhov xwm 
txheej uas tsis tau muaj dua li no.

Xav kom nej txhua tus muaj Lub Caij Nplooj Ntoo Zeeg zoo heev!

ARCA ACADEMY

ACRC TUAV LUB ROOJ SIB THAM TXOG COV CHAW MUAB KEV PAB THAUM MUAJ XWM TXHEEJ CEEV 
THIB OB TXHUA XYOO

ACRC zoo siab los tuav peb lub Rooj Sib Tham Txog Cov Chaw Muab Kev Pab Thaum Muaj Xwm Txheej Ceev 
Xyoo Thib 2 los ua kev lees paub rau Lub Hlis Rau Kev Npaj Txhij Hauv Teb Chaws. Lub koom txoos tau coj cov 
neeg muab kev pab cuam, cov neeg koom tes hauv zej zog, cov tib neeg uas muaj kev xiam oob qhab, thiab lawv 
tsev neeg los kawm txog cov peev txheej tseem ceeb thiab kev txhawb nqa uas muaj ua ntej, thaum lub sij hawm, 
thiab tom qab muaj xwm txheej ceev. Cov neeg tuaj koom tau muaj lub sij hawm los sib txuas lus nrog cov koom 
haum, sib sau cov ntaub ntawv kev npaj txhij, thiab txhawb lawv txoj kev npaj rau thaum muaj xwm txheej ceev.

Peb ua tsaug rau txhua tus neeg uas tau koom nrog, suav nrog peb cov neeg ua hauj lwm mob siab rau, cov neeg 
koom tes hauv zej zog, thiab cov neeg muag khoom uas tau pab ua kom lub koom txoos no ua tiav. Pom muaj 
coob tus neeg tuaj ua ke los txhawb nqa kev npaj txhij rau thaum muaj xwm txheej ceev ua rau peb cog lus tias 
yuav pab cov tib neeg thiab cov tsev neeg uas peb pab cuam kom lawv paub txog tej yam tshiab, sib txuas lus, 
thiab ua siab ntev.

LUB ROOJ SIB THAM TXOG KEV PIB THAUM NTXOV NTAWM ACRC
Tsim ua los ntawm Future Films, cov vis dis aus no muaj cov kev paub dha ulos tseeb tiag uas qhia txog txoj hauv kev 
uas Early Start txhawb nqa kev loj hlob ntawm cov me nyuam thaum txhawb nqa cov tsev neeg txhua kauj ruam ntawm 
txoj hauv kev. Daim vis dis aus qhia txog kev koom tes uas muaj zog ntawm cov tsev neeg thiab lawv cov neeg lis hauj 
lwm pab cuam. Los ntawm kev taw qhia kev khuv leej, cov chaw muab kev pab uas haum rau tus kheej, thiab kev sib 
raug zoo, cov neeg lis hauj lwm pab cuam pab txuas cov tsev neeg mus rau cov kev pab cuam uas lawv xav tau kom 
vam meej. Daim vis dis aus txhawb siab no ua kev zoo siab rau qhov cuam tshuam zoo ntawm Early Start thiab kev sib 
koom tes uas pab cov me nyuam yaus kom ua tiav lawv lub peev xwm tag nrho.

LUS CIM TSEG: QHOV TSEEM CEEB NTAWM TXOJ PHIAJ XWM LUB KHOOS KAS RAU 
TUS KHEEJ UAS TAU KOS NPE

ACRC yuav tseev kom muaj txoj cai lij choj txhawm rau kom muaj Txoj Phiaj Xwm 
Lub Khoos Kas Rau Tus Kheej (IPP) uas tau ko npe ua ntej peb tuaj yeem coj 
cov kev pab cuam thiab kev txhawb nqa coj loss iv tau. IPP yog ib daim ntawv sib 
koom tes uas qhia txog lub hom phiaj, cov kev pab cuam, thiab kev txhawb nqa 
uas tau txheeb xyuas los ntawm koj thiab koj pab neeg npaj. 

Raws li Txoj Cai Hais Txog Nyiaj Pab Rau Kev Noj Qab Haus Huv thiab Lub Chaw 
Kawm Ntawv 4646(g), ACRC tsis tuaj yeem tso cai los sis muab kev pab cuam 
kom txog thaum IPP tau kos npe. Cov kauj ruam no ua kom ntseeg tau tias koj 
muaj kev koom tes tag nrho hauv cov txheej txheem npaj thiab cov kev pabcuam 
raug xa raws li koj qhov kev xaiv thiab kev xav tau. Peb txhawb kom txhua tus 
neeg siv khoom thiab tsev neeg los tshuaj xyuas thiab kos npe rau lawv li IPP kiag 
tam sim ntawd kom cov kev pab cuam tuaj yeem pib yam tsis muaj ncua sij hawm.

Rooj Sib Tham Txog Kev Pib Thaum Ntxov Ntawm ACRC (Lub Rau Hli Ntuj 2026)

TUS NEEG UA HAUJ LWM TAU ZOO NTAWM LUB HLI HAUV  
LUB XYA HLI NTUJ XYOO 2026 JONATHON HORBALY

Jonathon Horbaly, Tus Kws Tshaj Lij Fab IT (Help Desk Technician) Ntawm ACRC, yeej ib txwm ua qauv qhia txog qhov 
zoo tshaj plaws uas peb lub koom haum saib taus, kev txawj ntse, kev xav zoo, thiab kev cog lus tias yuav pab cov neeg 
ua hauj lwm nrog kev ua hauj lwm zoo thiab sov siab.

Jonathon tau koom nrog pab pawg IT Ntawm ACRC thaum nws tsiv chaw ua hauj lwm hauv Sacramento thaum kawg 
ntawm xyoo 2024 thiab nws tsis yog tias tsuas yog kawm paub peb cov lab npauv nkaus xwb tab sis nws kuj tau pab 
cuam pab pawg neeg npaj txhua yam rau kev txav cov lab npauv ntawd mus rau lub tuam tsev tshiab thiab teeb tsa 
ntau pua lub chaw ua hauj lwm rau cov neeg ua hauj lwm siv uas tsis yog ib txoj hauj lwm me.

Txhua hnub, yam tsis muaj hnub zam, Jonathon ib txwm coj lub zog zoo thiab kev zoo siab rau Lub Chaw Pab Cuam. 
Txawm tias yog thawj zaug rau kev hu xov tooj thaum sawv ntxov los sis qhov teeb meem kawg thaum kawg ntawm 
hnub, cov neeg ua hauj lwm yeej ib txwm raug tos txais nrog kev ua siab ntev, lub suab zoo, thiab kev txaus siab los 
pab tseeb tiag. Qhov kev xav zoo no tsis yog tsuas yog yam uas pom xwb; nws tau dhau los ua lub hauv paus ntawm 
kev paub dha ulos txog Help Desk rau peb lub koom haum tag nrho.

Jonathon yog tus neeg ua hauj lwm rau lub tsev hauj lwm txog IT thiab thaum nws nyob ntawm Alta, nws tau ua rau 
qhov kev pab cuam Help Desk zoo thiab pab tau rau txhua tus neeg uas xav tau kev pab cuam fab IT. Nws kuj tseem 
muab cov lus qhia uas yooj yim kom to taub thiab ua raws.

TUS NEEG UA HAUJ LWM ZOO NTAWM LUB HLI HAUV LUB YIM 
HLI NTUJ XYOO 2026 NATHAN DUONG
Nathan Duong pheej ua qauv qhia txog kev mob siab rau, kev ntseeg siab, thiab kev 
pab cuam rau cov neeg siv khoom hauv nws lub luag hauj lwm los ntawm kev sib 
koom tes ntau yam hauj lwm tseem ceeb uas txhawb nqa peb cov neeg siv khoom, 
cov neeg muab kev pab cuam, thiab cov neeg ua hauj lwm ncaj qha. Nws saib xyuas 
kev ua cov txheej txheem kev yuav khoom ntawm SSP, thaum sib txuas lus nrog Cov 
Neeg Lis Hauj Lwm Pab Cuam kom paub tseeb tias lawv nkag siab txog cov txheej 
txheem kev them nyiaj thiab lub sij hawm. Nathan kuj tseem ua lub luag hauj lwm 
tseem ceeb hauv peb txoj kev kuaj xyuas, ua tib zoo saib xyuas txhua lub voj voog 
kom ntseeg tau tias kev them nyiaj tau ua tiav raws li qhov tseeb thiab ua tau zoo.

Nws muab kev txhawb nqa zoo heev rau nws txoj hauj lwm POS, suav nrog Kev Saib Xyuas Cov Neeg Laus, Cov 
Khoos Kas Ua Hauj Lwm Rau Cov Neeg Laus, Kev Nyob Hauv Tsev, Kev Tswj Nyiaj Txiag, SEP, thiab WAP cov kev 
pab cuam, ua tiav cov kev thov sai kom cov kev pab cuam tsis ncua sij hawm thiab cov neeg muab kev pab cuam tuaj 
yeem them nqi raws li qhov tseeb.

Nathan kuj ua hauj lwm ua tus neeg sib txuas lus tseem ceeb rau cov lus nug ntsig txog SSI, sib koom tes sib txuas 
lus ntawm Kev Tswj Hwm Qhov Teeb Meem thiab peb Tus Neeg Lis Hauj Lwm Pab Fab Xaus Saus (Social Security 
Liaison) los pab daws cov teeb meem kom zoo. Nws txoj kev ua tib zoo mloog txhua yam, kev teb sai sai, thiab kev cog 
lus los muab kev pabcuam zoo heev ua rau nws yog ib tug tswv cuab tseem ceeb ntawm pab pawg Ua Hauj Lwm Txog 
Nyiaj Txiag thiab yog ib tus neeg tau txais txiaj ntsig zoo ntawm kev lees paub ntawm Tus Neeg Ua Hauj Lwm Tau Zoo 
ntawm Lub Hlis.

TUS NEEG UA HAUJ LWM TAU ZOO NTAWM LUB HLI  
HAUV LUB CUAJ HLI XYOO 2026  

RHONDA DAVENPORT

Rhonda Davenport tau ua ib tug neeg ua hauj lwm zoo heev ntawm ACRC tau 11 xyoos lawm. Nws tau koom nrog 
ACRC thaum Lub Plaub Hlis Ntuj Xyoo 2015 ua Tus Neeg Lis Hauj Lwm Pab Cuam rau Qhov Chaw Nyob 1. Thaum 
Lub Kaum Ib Hlis Ntuj 2016, Rhonda tau lees txais qhov kev sib tw los txhawb nqa peb cov neeg siv khoom hauv chav 
Pab Cuam Uas Tau Txhawb Nqa Kev Ua Neej Nyob (Supported Living Services, SLS). 

Nws txoj kev paub zoo txog kev pab cuam, tus cwj pwm zoo, thiab kev txawj teeb tsa zoo heev ua rau nws muaj kev 
vam meej ua Tus Neeg Lis Hauj Lwm Pab Cuam. Rhonda tau ua lub luag hauj lwm tseem ceeb hauv kev txhim kho 
lub neej ntawm cov neeg siv khoom uas peb pab cuam.

Txij li Tus Neeg Lis Hauj Lwm Pab Cuam mus ua Tus Kws Tshaj Lij Txog Kev Xiam Oob Qhab Fab Kev Txawj Ntse 
(Qualified Intellectual Disability Professional, QIDP), Rhonda tau koom nrog Lub Tsev Hauj Lwm Saib Xyuas Cov 
Khoos Kas Hauv Teb Chaws thaum Lub Kaum Hli Ntuj Xyoo 2021. Ua ib tug QIDP, Rhonda txuas ntxiv siv nws txoj kev 
paub feem dav thiab cov txuj ci zoo tshaj plaws los ua kom muaj kev koom tes zoo tshaj plaws ntawm lub khoos kas 
Waiver thiab muab kev txhawb nqa rau nws cov npoj yaig. Nws txoj kev mob siab rau lub chaw hauj lwm hauv cheeb 
tsam thiab kev coj ncaj ncees ua hauj lwm zoo tau ua rau nws tau txais txoj hauj lwm ua Tus Thawj Coj QIDP. Ua Tus 
Thawj Coj QIDP, Rhonda tau nrhiav tau ib qho chaw uas nws muaj peev xwm qhia tau nws lub peev xwm tseeb tiag. 
Rhonda muab kev txhawb nqa zoo kawg nkaus rau txhua Tus Neeg Lis Hauj Lwm Pab Cuam thiab QIDPs. Nws txoj 
kev mob siab rau hauv nws txoj hauj lwm txhua hnub yog ib yam dab tsi uas tsim nyog qhuas.

ANTHONY SCHMITBAUER UA KEV ZOO SIAB RAU 
NWS LUB SIJ HAWM UA HAUJ LWM TAU TSIB 

XYOOS NTAWM WALGREENS

Zoo siab rau koj txoj kev ua hauj lwm tsib xyoos nrog Walgreens 
hauv Nroog Yuba! Anthony ib txwm qhia tau tias nws mob siab rau 
txoj hauj lwm thiab kev ua hauj lwm tshaj lij hauv kev ua tiav nws 
lub luag hauj lwm ntawm Walgreens. Anthony txaus siab rau kev 
qhia los ntawm nws pab pawg neeg cob qhia txoj hauj lwm ntawm 
InAlliance. Nws ua piv txwv txog kev ua hauj lwm hnyav, kev txiav 
txim siab, thiab lub peev xwm los ua kom ib tug npau suav muaj 
tseeb tiag. Anthony coj tus cwj pwm zoo, kev lom zem, thiab kev 
txawj ntse uas cuam tshuam zoo rau cov neeg uas nyob ib puag 
ncig nws. Ua tau zoo heev rau koj qhov kev ua tiav, Anthony! Peb 
ua kev zoo siab rau koj!!

JOHN DECKER TUS THAWJ COJ NTAWM CSS NTHUAV QHIA NROG RAU META WEARABLES SUMMIT

LUB KHOOS KAS TAUG QAB KEV NTIAV UA HAUJ LWM UAS SIV LUB TSOM  
IAV TXAWJ NTSE TXHAWM RAU NTHUAV DAV NTXIV

ACRC tau ua tiav thawj theem ntawm nws Lub Khoos Kas Taug Qab Kev Siv Lub Tsom Iav Txawj Ntse Txhawm Rau 
Txhawb Nqa Kev Ntiav Ua Hauj Lwm lawm, uas tau tshawb nrhiav kev siv cov tsom iav txawj ntse Ray-Ban Meta AI los 
txhawb nqa kev ua hauj lwm rau cov neeg uas muaj kev xiam oob qhab fab kev loj hlob.

Txij Lub Ib Hlis Ntuj mus txog rau Lub Rau Hli Ntuj 2026, cov neeg koom nrog tau uas siv cov tsom iav hauv chaw ntiav 
ua hauj lwm nrog kev txhawb nqa los ntawm Odyssey Learning Center. Cov kev siv feem ntau suav nrog kev ceeb toom 
thiab lub sij hawm teem sij hawm, cov hauj lwm pab cuam suab, kev yees duab thiab vis dis aus, npaj cov hauj lwm, rov 
qab nco txog cov kauj ruam ua hauj lwm, kev txhawb nqa kev sib txuas lus, kev taw qhia, thiab kev ua raws li cov txheej 
txheem hauv chaw ua hauj lwm.

Lub khoos kas taug qab tau ua pov thawj qhia tias cov neeg koom nrog tuaj yeem kawm siv cov thev naus laus zis kom raug 
thiab, feem ntau, siv tau nws yam tsis tas muaj lwm tus pab. Cov neeg ua hauj lwm kuj tau tshaj tawm tias cov tsom iav no 
siv tau raws li kev nyab xeeb hauv chaw ua hauj lwm thiab kev ceev ntiag tug. Tej kev cov nyom suav nrog kev xis nyob thiab 
haum, kev paub lub suab, kev ua hauj lwm ntawm lub roj teeb, kev ntseeg tau ntawm AI, thiab qhov xav tau rau kev cob qhia.

ACRC yuav pib Theem II lub caij nplooj ntoo zeeg no nrog kwv yees li 50 tus neeg koom nrog. Lub khoos kas tag qab 
uas nthuav dav yuav sim ntau cov qauv Meta sib txawv thiab txiav txim siab seb cov tsom iav txawj ntse puas tuaj yeem 
koom ua ke rau hauv tus qauv txhawb nqa kev ua hauj lwm uas nthuav dav uas txhawb nqa kev ywj pheej ntau dua thiab 
nkag mus rau kev cob qhia ua hauj lwm tus kheej.

Thaum Lub Xya Hli Ntuj 2026, Meta tau caw John Decker tuaj koom nrog lawv Lub Rooj 
Sab Laj Hauv Zej Zog thiab los tham luv-luv txog lub khoos kas taug qab uas ua hauj lwm 
nrog Odyssey Learning Center. John uas nyob hauv daim duab no tab tom hais lus thiab 
tham nrog tus thawj coj ntawm kev tsim qauv rau Meta cov tsom iav, Agustya Mehta, txog 
peb cov tswv yim rau kev siv cov tsom iav txawj ntse los pab cov tib neeg uas muaj I/DD 
kom ua tiav lawv lub hom phiaj fab kev ntiav ua hauj lwm.

ACRC THIAB DDS ZOO SIAB TXAIS TOS WESLEY ANDERSON LOS NTAWM NASDDDS
Hnub Tuesday, Lub Cuaj Hlis Ntuj Tim 15, ACRC thiab California Lub Tsev Ua Hauj Lwm Pab Cuam Kev Txhim Kho 
(California Department of Developmental Services, DDS) zoo siab tos txais Wesley Anderson, Tus Thawj Coj ntawm 
Kev Ntiav Ua Hauj Lwm thiab Kev Pab Cuam Hauv Zej Zog rau Lub Koom Haum Hauv Teb Chaws ntawm Cov Thawj 
Coj ntawm Lub Xeev txog Kev Pab Cuam Rau Kev Xiam Oob Qhab Fab Kev Loj Hlob (National Association of State 
Directors of Developmental Disabilities Services, NASDDDS). Thaum nws mus xyuas, Carly Moorman Tus Kws Tshwj 
Xeeb Fab Kev Ntiav Ua Hauj Lwm Ntawm ACRC thiab DDS Lub Tsev Hauj Lwm Txog Kev Ntiav Ua Hauj Lwm, tau 
muab kev saib xyuas sab hauv ntawm cov kev pib ntiav ua hauj lwm hauv zos. Mr. Anderson tau mus xyuas Meristem 
thiab tau ntsib ib tus neeg uas tau txais kev txhawb nqa los ntawm InAlliance uas tau ua hauj lwm zoo hauv chav xa 
ntawv ntawm Lub Chaw Hauj Lwm ntawm Tus Thawj Kav Teb Chaws. 

ACRC TXHAWB NQA LUB KHOOS KAS SUCCEED NTAWM SAC STATE

ACRC zoo siab koom tes nrog Xeev 
Sacramento los ua hauj lwm rau 
Lub Khoos Kas AKT SUCCEED, 
uas yog lub khoos kas taug qab fab 
kev tsim tshiab uas yuav tsim cov 
hauj lwm tseem ceeb rau cov neeg 
laus uas muaj kev xiam oob qhab 
fab kev txawj ntse thiab kev loj hlob 
ntawm CSUS.

Los ntawm kev koom tes nrog cov tub 
ntxhais kawm ntawv yus nis vaws xis this 
uas tau txais kev cob qhia thiab cov kws 
tshaj lij fab kev ua hauj lwm uas tau txais 
kev txhawb nqa, qhov khoos kas no yuav 
txhawb kom muaj kev vam meej hauv txoj 
hauj lwm, kev khaws txoj hauj lwm cia, 
thiab kev ywj pheej thaum npaj cov kws 
tshaj lij fab kev pab cuam rau cov neeg 
xiam oob qhab tiam tom ntej. Lub khoos 
kas taug qab no yuav soj ntsuam cov txiaj 
ntsig ntawm kev ua hauj lwm thiab tsim ib 
tus qauv uas tuaj yeem nthuav dav cov 
cib fim kev ntiav ua hauj lwm uas suav 
nrog thoob plaws California.

Qhov kev ncig xyuas tau xaus nrog kev sib tham txog cov kev pib 
ua hauj lwm tam sim no thiab cov kev cai thiab cov cai tswj fwm, 
ob qho tib si hauv cheeb tsam thiab thoob plaws lub xeev, nrog rau 
kev piav qhia txog cov kev pab cuam hauv chaw pab cuam hauv 
cheeb tsam. Qhov kev mus ntsib no tau muab ib lub cib fim zoo los 
qhia txog ACRC txoj hauj lwm hauv kev txhawb nqa cov tib neeg 
uas muaj kev xiam oob qhab fab kev txawj ntse thiab kev loj hlob 
kom nrhiav tau hauj lwm uas muaj txiaj ntsig thiab muaj kev sib tw.



PAB PAWG NEEG UA HAUJ LWM PAB CUAM FAB KEV KHO MOB NTAWM ACRC 
TXHAWB KEV KOOM TES NROG ZEJ ZOG LOS NTAWM KEV COB QHIA THIAB KEV 

UA HAUJ LWM UA KE

Lub Yim Hli Ntuj yog lub hli uas muaj ntau yam ua thiab muaj txiaj ntsig zoo rau Tus Kws Tsom Xam Txog Tus Cwj 
Pwm thiab Tus Kws Tshaj Lij Fab Kev Kho Tus Kab Mob Puas Hlwb Ntawm ACRC, qhia txog pab neeg txoj kev cog 
lus rau kev kawm, kev ua hauj lwm ua ke, thiab kev pab cuam zoo rau cov tib neeg uas muaj kev xiam oob qhab fab 
kev loj hlob.

Thaum pib lub hlis no, pab neeg tau raug caw kom koom tes nrog Cheeb Tsam Nroog Sacramento Lub Chaw Hauj 
Lwm Txog Kev Kawm (Sacramento County Office of Education, SCOE) los muab ob qhov kev cob qhia ib nrab hnub 
ua ib feem ntawm kev npaj cov neeg ua hauj lwm rau xyoo kawm ntawv 2026-2027. Tsim los rau cov neeg ua hauj 
lwm hauv chav kawm thiab cov kws tshaj lij hauv cheeb tsam uas txhawb nqa cov tub ntxhais kawm uas muaj tus mob 
puas hlwb, cov kev cob qhia no tsom mus rau cov tswv yim ua tau tseeb tiag, raws li pov thawj los txhim kho kev vam 
meej ntawm cov tub ntxhais kawm. Cov ncauj lus suav nrog kev coj ua raws li pov thawj rau cov tib neeg uas muaj 
tus mob puas hlwb, cov txheej txheem los txhawb cov kev txawj fab kev sib txuas lus, kev siv cov kev txhawb nqa lub 
zeem muag, thiab kev siv cov tswv yim txhawb zog zoo. Cov kev sib tham no tau muab cov cuab yeej thiab cov peev 
txheej uas muaj txiaj ntsig los pab cov kws qhia ntawv tsim cov chaw kawm uas txhawb nqa thiab suav nrog txhua tus.

Tom qab ntawd hauv lub hlis no, pab neeg tau muaj lub sij hawm los tos txais cov tswv cuab ntawm Ceg Hauj Lwm 
Pab Cuam Rau Tus Neeg Puas Hlwb Ntawm Lub Tsev Hauj Lwm Saib Xyuas Kev Pab Cuam Fab Kev Loj Hlob 
(Department of Developmental Services, DDS) rau ib hnub uas mob siab rau kev tshawb nrhiav ntau yam kev pab 
cuam uas cov neeg koom tes muag khoom ntawm ACRC muab. Cov kev mus ntsib tau qhia txog ntau yam qauv 
kev pab cuam sib txawv, suav nrog lub khoos kas saib xyuas cov neeg laus thaum nruab hnub, cov khoos kas Tsom 
Xam Kev Coj Tus Cwj Pwm Uas Siv Tau (Applied Behavior 
Analysis, ABA) uas tsom raws li qhov nruab nrab hauv chaw 
saib xyuas me nyuam uas muab kev pab cuam hauv tsev 
thiab kev sab laj rau cov chaw nyob, thiab cov tsev laus.

Kev koom tes thiab cov cib fim rau kev kawm ua ke zoo li 
no yog qhov tseem ceeb rau kev txhawb nqa lub hom phiaj 
ntawm ACRC. Los ntawm kev ua hauj lwm ua ke nrog cov 
neeg koom tes hauv kev kawm, cov kws muab kev pab cuam, 
thiab cov koom haum hauv xeev, ACRC txuas ntxiv txhawb 
nqa cov tib neeg hauv kev nyob hauv cov zej zog uas nws 
muaj nuj nqis, koom nrog, thiab tau txais kev saib xyuas nrog 
kev muaj meej mom thiab kev hwm.

9

ACRC KOOM NROG KEV UA KEV ZOO SIAB RAU LUB LIM 
TIAM UAS QHIA TXOG KEV QHUAS DSP NROG 

 KEV QHIA TXOG KEEB KWM NTAWM RANDY LOS NTAWM 
FUTURES EXPLORED UAS YOG DSP

Randy uas tau ua hauj lwm ntawm Futures Explored rau yim xyoo. Futures Explored muab kev pab cuam rau cov 
neeg laus ntawm ACRC hauv cov khoos kas xws li kev ntiav ua hauj lwm, kev kawm, kev noj qab nyob zoo, thiab kev 
tshaj xov xwm. Nws txoj hauj lwm pib hauv kev ua yeeb yaj kiab ua tus kws sau ntawv thiab tus thawj coj. Nws txuas 
ntxiv ua yeeb yaj kiab nrog nws tus kheej lub lag luam thiab siv nws cov txuj ci los qhia cov neeg uas muaj kev xiam 
oob qhab fab kev loj hlob thiab kev txawj ntse txog cov txheej txheem ua yeeb yaj kiab.

Ua ib Tug Kws Tshaj Lij Txhawb Nqa Ncaj Qha, Randy yog tus tseem ceeb rau kev txhim kho thiab kev loj hlob 
ntawm cov neeg siv khoom uas xav paub txog kev lag luam fab xov xwm. Nws lub luag hauj lwm yuav tsum tau kom 
nws hloov kho rau ntau hom kev kawm thiab kev ua cov txheej txheem sib txawv uas cov neeg koom nrog hauv lub 
khoos kas uas muaj. Randy nyiam pab tib neeg thiab nrhiav txoj hauv kev zoo tshaj plaws los qhia cov tib neeg txog 
xov xwm.

Hauv nws lub luag hauj lwm ua Tus Lis Hauj Lwm txog Kev Tsim Khoom thiab Kev Xauj Khoom Tuav Lub Koom 
Txoom, Randy ua ntau dua li qhia cov neeg siv khoom txog kev ua yeeb yaj kiab. Nws kuj muab cov chav kawm 
tseem ceeb uas tuaj yeem pab tus neeg koom nrog lub peev xwm kom tau txais hauj lwm hauv kev ua yeeb yaj kiab. 
Muaj ib chav kawm uas nws qhia txog kev tsav tsheb, qhov chaw uas nws qhia cov tub ntxhais kawm txog kev tsav 
tsheb, DMV, thiab npaj lawv kom xeem daim ntawv tso cai tsav tsheb. Randy paub tias kev lag luam txog kev ua yeeb 
yaj kiab xav tau ntau qhov chaw hloov pauv thiab kev pab cov neeg siv khoom nkag mus tau rau lwm qib ntawm kev 
ywj pheej los ntawm kev kawm paub tsav tsheb kom tuaj yeem pab lawv ua tiav lawv cov hom phiaj ntawm txoj hauj 
lwm. Randy kuj tseem yuav muab cov cib fim fab kev ua hauj lwm rau cov neeg koom nrog hauv qhov kev pab cuam 
los ua yeeb yam, sau ntawv, thiab ua xov xwm yeeb yaj kiab uas Randy lub tuam txhab tsim tawm. Randy ntseeg 
tias kev txo qhov kev ntxub ntxaug nyob ib puag ncig cov neeg xiam oob qhab hauv qhov chaw ua hauj lwm pib los 
ntawm kev muab cov cib fim rau lawv ua hauj lwm, tshwj xeeb tshaj yog nyob rau hauv cov chaw uas lawv nyiam ua.

Randy paub tias lub hwj chim ntawm kev rov ua dua yog qhov tseem ceeb thaum kawm cov ntaub ntawv tshiab. Yog 
li ntawd, nws cob qhia cov neeg koom nrog hauv lub khoos kas los ntawm kev ua tib zoo thiab rov ua dua kom txog 
thaum lawv nkag siab cov ntaub ntawv thiab kawm paub txog ib lub ncauj lus tshiab. Txoj kev qhia no tau pom tias 
muaj txiaj ntsig zoo kawg li. Muaj ib tug tub ntxhais kawm tau xa ib tsab ntawv piav qhia zaj yeeb yaj kiab mus rau Lub 
Koom Txoos Ua Koob Tsheej Yeeb Yaj Kiab A Place Called Sacramento Film Festival thiab raug xaiv los qhia nws 
zaj yeeb yaj kiab thiab hais lus rau cov neeg tuaj saib txog nws txoj hauj lwm. Yog tsis muaj Randy txhim kho tus tub 
ntxhais kawm no txoj kev ntseeg siab thiab kev txhawb nqa ncaj qha, cov kev ua tiav zoo li no yuav zoo li ua tsis tiav.

Kev ua yeeb yaj kiab feem ntau yog tej yam dab tsi uas Randy nyiam heev. Nws nyiam piav dab neeg, thiab kev ua 
yeeb yaj kiab yog nws txoj hau kev uas nws siv los qhia cov dab neeg ntawd. Qhov muaj peev xwm sib faib qhia thiab 
qhia cov tib neeg uas kuj nyiam xov xwm tseem ua rau Randy muaj kev mob siab rau.

Yog tsis muaj cov neeg zoo li Randy los pab txhawb nqa ncaj qha, ACRC yuav tsis zoo li qub kiag li! Mus xyuas  
https://www.futures-explored.org/ kom paub ntxiv txog lawv cov kev pab cuam.

https://www.futures-explored.org/
https://www.futures-explored.org/

Ntawm Learning to Thrive, Patti ua hauj lwm ua tus Thawj Coj ntawm lub khoos kas Tailored Day Service. Nws saib 
xyuas txhua yam uas cuam tshuam txog kev cob qhia thiab kev txhawb nqa cov neeg laus ntawm ACRC thiab cov 
neeg koom nrog hauv lub khoos kas Learning to Thrive uas tab tom kawm ntawv thiab ua hauj lwm. Lawv mob siab 
rau kev txhawb nqa cov tib neeg hauv lawv txoj kev mus rau kev ntiav ua hauj lwm tseem ceeb, pab lawv txhim kho 
lawv cov txuj ci kom ua tiav lawv cov hom phiaj ntawm txoj hauj lwm zoo dua.

Patti tau pib nws txoj hauj lwm hauv kev pab cuam ncaj qha thiab kev ua hauj lwm pab zej tsoom los ntawm txoj kev 
uas txawv ntawm lwm tus. Nws qhov kev paub dhau los pib nrog kev ua liaj ua teb yam tsis siv tshuaj lom (organic 
farming), qhov chaw uas nws yuav qhia cov neeg ua liaj ua teb nyob ze txog tias yuav ua li cas thiaj hloov mus ua 
liaj ua teb yam tsis siv tshuaj lom. Thaum paub tias nws muaj siab nyiam qhia thiab pab lwm tus, Patti thiaj li txiav 
txim siab thov ua hauj lwm ntawm Aim Higher, lub koom haum uas muab kev pab qhia txog kev ua hauj lwm rau cov 
neeg uas muaj kev xiam oob qhab fab kev loj hlob thiab kev txawj ntse. Nws tau raug ntiav los ua Tus Kws Cob Qhia 
Txog Hauj Lwm (Job Coach) ntawm lub koom haum Aim Higher hauv xyoo 2022; vim nws nyiam txoj hauj lwm no, 
nws thiaj li ua hauj lwm hauv txoj hauj lwm hom no ntxiv mus thiab thaum kawg tau hloov mus ua hauj lwm rau lub 
koom haum Learning to Thrive thaum lawv qhib hauv xyoo 2024.
Hauv nws lub luag hauj lwm, Patti muaj ntau lub luag hauj lwm thiab nws nyiam koom tes ncaj qha rau hauv cov hauj 
lwm uas ua txhua hnub. Nws pab thauj cov neeg koom nrog hauv lub khoos kas, txuas cov kws qhia txog kev ua hauj 
lwm nrog cov neeg tau txais kev pab, thiab pab cov neeg koom kom ua tiav lawv cov hom phiaj los ntawm kev txhawb 
nqa thiab kev cob qhia tsis tu ncua. Patti zoo siab heev uas yuav tau ua kev zoo siab rau lub sij hawm uas tus neeg 
koom nrog txoj hauj lwm no "kawm tiav" thiab muaj kev ntseeg siab nrog rau kev npaj txhij los txiav txim siab tsis tas 
tuaj koom lawm, vim lawv twb tau kawm paub txog txhua yam kev txawj ntse uas tsim nyog rau kev ua hauj lwm uas 
muaj txiaj ntsig. Muaj ob peb tug neeg siv kev pab cuam tau los ze rau theem no lawm, uas yog ib qho zoo heev!

Ntxiv rau qhov kev cob qhia ua hauj lwm uas tau npaj tseg, Patti xav ua kev zoo siab rau txhua lub sij hawm zoo nkauj 
hauv lub neej ntawm tus neeg koom nrog. Muaj ib zaug, ib tug neeg siv khoom tau hais qhia tias lawv yeej tsis tau 
muaj kev ua koob tsheej hnub yug tseeb tiag. Patti tau ua ntau tshaj qhov yuav tsum tau ua; nws tau npaj ib lub koob 
tsheej hnub yug rau txhua tus neeg hauv lub khoos kas no kom lawv tau muaj kev zoo siab ua ke, thiab nws tseem 
tau qhia lawv txog txoj kev ci ncuav qab zib thiab.

Patti lees paub tias yog vim nws cov kws qhia txog kev ua hauj lwm thiaj li ua rau lawv muaj kev vam meej hauv lub 
khoos kas no. Nws ntseeg tias qhov tseem ceeb yog yuav tsum hloov tau raws li qhov tsim nyog thiab tsis txhob ua 
raws li lub sij hawm uas teeb tseg nruj dhau los yog tsis hloov tau, thaum muab kev kawm thiab kev cob qhia txuj ci 
ua hauj lwm. Nws paub tias tsis yog txhua hnub uas yuav zoo ib yam, thiab tej zaum zee zaug cov neeg siv kev pab 
yuav tsis tshua muaj siab xav los sis muaj zog txhawb kom tsom mus rau qhov kev cob qhia. Kev hloov tau raws li 
qhov xav tau pab tsim kom muaj kev ntseeg siab thiab kev txaus siab ntawm lawv cov neeg koom nrog.

Yog tsis muaj Cov Kws Tshaj Lij Txhawb Nqa Ncaj Qha uas zoo kawg ib yam li Patti, ACRC yuav tsis zoo li qub!

ACRC UA KEV ZOO RAU LUB LIM TIAM 
NTAWM KEV QHUAS DSP UAS QHIA LOS 

NTAWM TUS THAWJ COJ PATTI 
LUB KHOOS KAS FEATURING LEARNING

https://learningtothrive.us/

Keeb Kwm
Thaum Lub Rau Hli Ntuj 2022, DDS) tau tshaj tawm lawv cov kev pab cuam nyob nrug deb thiab txhawb nqa qhov 
khoos kas taug qab raws li nram qab no: 

[Nyiaj Pab Rau Kev Noj Qab Haus Huv thiab Cov Tsev Kawm Ntawv] tau muab Tshooj 4511.6 ntxiv rau, uas yuav 
tsum kom Lub Tsev Hauj Lwm tsim ib qho khoos kas taug qab los sim seb puas siv tau cov kev pab cuam thiab kev 
txhawb nqa rau cov neeg siv khoom nyob nrug deb uas siv cov kev daws teeb meem thev naus laus zis. Lub hom 
phiaj ntawm Pawg Neeg Tsim Cai Lij Choj yog los sim seb cov kev pab cuam thiab kev txhawb nqa nyob nrug deb 
puas tuaj yeem muab kev xaiv zoo rau cov neeg siv khoom kom ua neej nyob ywj pheej ntau dua, ua kom lawv nkag 
mus tau rau cov kev pab cuam ob hom lus ntau dua, thiab, thaum xaiv thiab muaj kev nyab xeeb, txo qhov kev vam 
khom ntawm lub lab npauv rau kev txhawb nqa ncaj qha ib leeg mus rau ib leeg.

Thaum xaiv cov neeg siv khoom los sim cov kev pab cuam thiab cov kev txhawb nqa nyob nrug deb, Lub Tsev Hauj 
Lwm yuav tsum xav txog qhov kev nyiam ntawm cov neeg siv khoom, hom thiab qhov ntau tsawg ntawm cov kev pab 
cuam los sis kev txhawb nqa thiab cov neeg ua hauj lwm uas xav tau los ua kom tau raws li tus neeg siv khoom txoj 
kev npaj txoj phiaj xwm, thiab tus neeg siv khoom cov kev xaiv tus kheej thiab lawv txoj kev noj qab haus huv, kev 
nyab xeeb, thiab lwm yam kev xav tau. Cov neeg siv khoom uas raug xaiv rau qhov khoos kas taug qab yuav tsum 
sawv cev rau ntau haiv neeg thiab keeb kwm haiv neeg sib txawv, hnub nyoog, thiab thaj chaw hauv nroog thiab thaj 
chaw nyob deb nroog ntawm lub xeev.

Lub Khoos Kas Taug Qab
DDS tau koom tes nrog ACRC thiab peb tus neeg muab kev pab cuam los saib xyuas, tsim thiab xa tawm Lub Khoos 
Kas Taug Qab Thev Naus Laus Zis. Peb tus neeg muab kev pab cuam yog East Bay Innovations, Strategies to Empower 
People thiab On My Own Independent Living Services.  Cov neeg koom nrog tau raug xaiv los ntawm Lub Chaw Hauj 
Lwm Hauv Cheeb Tsam ntawm East Bay thiab ACRC. Midstate Arc (Connecticut) tau ua tus kws pab tswv yim fab tev niv 
rau qhov khoos kas. Cov neeg ua hauj lwm ntawm ACRC, Rhonda Phillips, tau muab kev txhawb nqa rau lub khoos kas 
thiab kev them nqi thoob plaws hauv lub khoos kas Taug Qab. Tom qab ib lub sij hawm xaiv cov neeg koom nrog thiab 
kev ntsuam xyuas, thawj cov khoom siv thev naus laus zis pab tau raug teeb tsa rau thaum Lub Ib Hlis Ntuj 2024. Cov 
cuab yeej uas siv ntau tshaj plaws yog cov uas pab tiv thaiv kev nyab xeeb, xws li cov cuab yeej ntes thaum muaj neeg 
poob thiab cov xauv qhov rooj txawj ntse. Cov khoom siv hauv tsev uas txawj ntse tau nrov heev. Cov neeg koom nrog 
tau siv cov neeg pab lub suab zoo li Amazon Alexa los ua tiav cov hauj lwm xws li kaw cov ntaub thaiv qhov rai.

Kev Ntsuam Xyuas
Mathematica tau soj ntsuam thiab xam phaj cov neeg koom nrog thiab lawv cov neeg ua hauj lwm pab txhawb nqa.

Kev nrhiav pom uas tseem ceeb suav nrog:

•	 Kev ywj pheej nce ntxiv los ntawm 58% ua ntej lub khoos kas tag qab ua ntej  
mus rau 84% lub khoos kas tag qab nruab nrab

•	 Kev nyab xeeb tau zoo dua los ntawm 52% mus rau 82%; kev ceev ntiag tug  
tseem ruaj khov

•	 12 ntawm 29 tus neeg koom nrog tau txo cov sij hawm pab txhawb nqa tus kheej
•	 Cov xwm txheej loj tau poob txij li ntawm 41 mus txog 19 (qhov yuam kev  

nruab nrab: 19 mus rau 5)

Mus saib nplooj ntawv no kom paub ntxiv thiab saib daim ntawv tshaj tawm qhia txog kev ntsuam xyuas:
https://www.dds.ca.gov/initiatives/workforce-initiatives-4/technology-pilot-program/

Lub Tsev Hauj Lwm 
Saib Xyuas Cov Kev 
Pab Cuam Fab Kev 
Txhim Kho

LUB XEEV TSHAJ TAWM KEV NTSUAM XYUAS TXOG LUB KHOOS KAS 
TAUG QAB THEV NAUS LAUS ZIS UAS COJ UA LOS NTAWM ACRC

https://www.dds.ca.gov/wp-content/uploads/2022/10/June-2022-Trailer-Bill-Language-Affecting-Regional-Centers.pdf

Peb tau tshaj tawm Mindee hauv 
xyoo 2025 txog kev sib tham 
txog vaj tse tus nqi pheej yig

MINDEE BROWN KAWM TIAV NTAWM LUB TSEV KAWM NTAWV QIB SIAB CARRINGTON
Xyoo 2026 yog ib xyoo tshwj xeeb rau Mindee Brown, uas muaj kev loj hlob ntawm tus kheej, kev kawm tiav, thiab cov 
cib fim tshiab uas zoo siab heev. Thoob plaws hauv ib xyoos, Mindee tau ua hauj lwm hnyav los txhim kho nws txoj kev 
noj qab haus huv thiab kev noj qab nyob zoo tag nrho. Nws txoj kev mob siab rau kev hloov pauv lub neej zoo tau pab 
nws kom noj qab haus huv zoo dua, muaj zog dua, thiab muaj kev ntseeg siab ntau dua hauv nws lub neej txhua hnub.

Ntxiv rau kev tsom mus rau nws txoj kev noj qab haus huv, Mindee tau kawm tiav daim ntawv pov thawj hauv Kev Sau 
Nqi Kho Mob (Medical Billing). Nws tseem mob siab rau nws txoj kev kawm, qhia txog kev txiav txim siab, kev ua siab 
ntev, thiab lub siab xav txhim kho cov txuj ci uas yuav txhawb nqa nws cov hom phiaj ua hauj lwm yav tom ntej. Los 
ntawm kev ua hauj lwm hnyav thiab kev mob siab rau, nws ua tiav nws cov chav kawm thiab tau txais nws Daim Ntawv 
Pov Thawj Kev Sau Nqi Kho Mob (Medical Billing Certificate).

Ib qho tseem ceeb tshaj plaws ntawm lub xyoo yog nws kawm tiav rau Lub Yim Hli Ntuj Tim 7, 2026. Qhov kev ua tiav 
no yog qhov kawg ntawm ntau lub hlis ntawm kev siv zog thiab kev mob siab rau. Kev kawm tiav hauv qhov kev pab 
cuam Medical Billing yog ib qho tseem ceeb uas qhia txog Mindee txoj kev cog lus rau kev loj hlob ntawm tus kheej 
thiab kev ua hauj lwm.

Tom qab nws kawm tiav, Mindee tau txuas ntxiv mus rau nws lub neej yav tom ntej los ntawm kev mus koom kev xam 
phaj hauj lwm thiab tshawb nrhiav cov cib fim kev ntiav ua hauj lwm hauv kev saib xyuas kev noj qab haus huv. Nws tab 
tom ua cov kauj ruam tseem ceeb kom muaj kev ywj pheej ntau ntxiv thiab tsim tau txoj hauj lwm uas muaj txiaj ntsig. 
Nws txoj kev txaus siab los nthuav nws tus kheej mus rau pem hauv ntej, ntsib cov tswv ntiav ua hauj lwm uas yuav 
ntiav tau nws, thiab nrhiav cov cib fim tshiab qhia tau tias nws muaj kev ntseeg siab thiab kev txiav txim siab.

Mindee cov kev ua tiav xyoo no qhia txog nws lub zog, kev ua hauj lwm hnyav, thiab muaj kev xav zoo. Los ntawm 
kev txhim kho nws txoj kev noj qab haus huv, tau txais Daim Ntawv Pov Thawj Sau Nqi Kho Mob (Medical Billing 
Certificate), kawm tiav rau Lub Yim Hli Ntuj Tim 7, 2026, thiab koom nrog kev xam phaj hauj lwm, nws tau tsim lub hauv 
paus ruaj khov rau kev vam meej yav tom ntej. Cov txiaj ntsig uas nws tau ua tiav ntawd yog pov thawj qhia txog nws 
txoj kev mob siab rau txoj hauj lwm, thiab tseem ua rau cov neeg nyob ib ncig ntawm nws muaj kev txhawb zog thiab 
kev xav ua raws li nws.

Xyoo 2026 yeej yog ib xyoo tshwj xeeb heev rau Mindee Brown, thiab nws tos ntsoov yuav txuas ntxiv nws txoj kev taug 
mus rau yav tom ntej uas muaj kev noj qab haus huv, kev ywj pheej, thiab kev vam meej.

NRHIAV COV NEEG UAS MUAJ KEV XIAM OOB QHAB FAB KEV LOJ HLOB 
 YUAV SIM LUB LAB NPAUV PAVE SERVICES OUTCOME

Yog tias koj tau txais kev pab cuam los ntawm ACRC thiab ua tau raws li cov cai hauv qab no yog koj muaj hnub 
nyoog 18 xyoo nce mus, tau txais kev pab cuam Supported Living (Kev Txhawb Nqa Kev Ua Neej Nyob), 
Independent Living (Kev Ua Neej Nyob Tau Ywj Pheej), In-Home Respite (Kev Saib Xyuas Ib Ntus Hauv Tsev), 
thiab/los sis Supported Employment (Kev Txhawb Nqa Kev Ntiav Ua Hauj Lwm), nkag siab Lus As Kiv los sis 
Lus Mev, thiab muaj chaw nyob email thiab nkag mus tau rau hauv is taws nem, koj raug caw tuaj sim Lub Lab 
Npauv PAVE Services Outcome System los ntawm California Community Living Network (Pab Pawg Koom Tes Rau 
Kev Ua Neej Nyob Hauv Zej Zog Hauv Califonia)! 

Lub hom phiaj tag nrho ntawm Lub Lab Npauv PAVE Service Outcomes System yog txhawb kev txhim kho cov txiaj 
ntsig zoo ntawm lub neej uas cov neeg uas muaj kev xiam oob qhab fab kev loj hlob thiab lawv tsev neeg thoob 
plaws California tau ntsib, txo qhov sib txawv thiab kev tsis muaj vaj huam sib luag hauv kev muab kev pab cuam 
thiab qhov muaj txiaj ntsig zoo.

Yog tias koj xav paub ntxiv, xa email rau Julie ntawm PAVE@ccln.org

Mary Thornsberry
Tus neeg sau ntawv uas luam tawm ntawm nws tus kheej ntawm  

Southside Unlimited

Koj tuaj yeem saib cov ntawv no ntawm amazon.com
Tsuas yog tshawb nrhiav lub npe Mary Thornsberry ntawm 

Amazon.
com thiab Thov sau ib qho kev tshuaj xyuas!

TUS KWS KOS DUAB MARY THORNSBERRY
Mary Thornsberry tau kos duab txij li thaum nws 
tseem hluas. Txawm hais tias feem ntau nws  ua 
hauj lwm txog kev ua tais diav av nplaum thiab 
kev kos duab los xij, qhov uas nws nyiam tshaj 
plaws tseeb tiag yog kev sau ntawv. Thaum nws 
tseem hluas, Mary tau npau suav tias yuav los 
ua ib tug kws sau ntawv uas muaj phau ntawv 
luam tawm, thiab nws nyuam qhuav ua tau qhov 
no tiav vim nws txoj kev mob siab rau. Tam sim 
no nws yog ib tug kws sau ntawv uas luam tawm 
nws cov ntawv los ntawm nws tus kheej, thiab 
nws tau sau xya phau ntawv, suav nrog cov 
phau ntawv The Vale uas cov neeg nyeem nyiam 
heev. Nws cov phau ntawv muaj nyob rau ntawm 
Amazon.com. Xab kees tus zauv QR txhawm rau 
kom tshawb nrhiav thiab yuav nws cov hauj lwm.

Fantasy Planet

The Vale Book 2 
Lost and Found

Danielle Cross: 
Medusa's Wrath

The Vale: Libro 3: 
The Uprising

The Vale Book I

The Vale Sisters 
Yuav Tawm Los 

Sai-Sai No!

WEEBOW

Clock-Work  
Memories

HLOOV KHO TSHIAB LOS NTAWM EDISON JUN
Kev ywj pheej txhais li cas rau ib tug tub hluas uas muaj kev xiam oob qhab? Tau ntev heev lawm, uas kuv 
xav tias kev dha ulos ua ib tug neeg laus txhais tau tias ua txhua yam ntawm kuv tus kheej. Tam sim no kuv yog ib 
tug tub ntxhais kawm xyoo ob ntawm UC Berkeley, kuv pib nkag siab tias kev ywj pheej txhais tau tias txawv. Nws 
txhais tau tias kawm paub txog kev txiav txim siab kuv tus kheej, hais lus thaum kuv xav tau kev pab, lav ris lub luag 
hauj lwm rau kuv tus kheej cov kev xaiv, thiab siv cov neeg thiab cov peev txheej nyob ib puag ncig kuv kom muaj 
txiaj ntsig zoo. Xyoo xub thawj ntawm kuv nyob hauv Berkeley tau pab kuv pom tias kev ywj pheej yeej tsis tshwm 
sim hauv ib hmos. Kuv tsim nws los ntawm tej kev paub txhua hnub; qee zaum los ntawm kev ua tiav, lwm lub sij 
hawm los ntawm kev ua yuam kev, thiab yog tias tsim nyog, sim dua.

Rov qab saib dua, kuv pom tau tias ntau yam uas kuv tau nyiam yav dhau los tau los ua ib feem ntawm kuv lub 
neej ntawm Berkeley. Kuv ib txwm muaj kev txaus siab rau txoj hauj lwm kev tsim ua vaj tse thiab qhov chaw nyob 
ib puag ncig, thiab tam sim no kuv tab tom kawm txog Environmental Engineering Science (Kev Tshawb Fawb 
thiab Kev Tsim Tsa Vaj Tse Rau Ib Puag Ncig), hauv qhov kev kawm paub no, kuv tab tom kawm txog tias lej, kev 
tshawb fawb, thiab kev tsim vaj tse yuav pab daws tau cov teeb meem ntawm ib puag ncig li cas, xws li teeb meem 
dej, lub zog hluav taws xob, huab cua qias neeg, thiab huab cua (climate). Tib lub sij hawm ntawd, kuv pom tias 
kev kawm qib siab tsis yog hais txog kuv cov chav kawm nkaus xwb. Kuv tab tom dhau los ua ib feem ntawm lub 
zej zog Berkeley los ntawm kuv txoj hauj lwm ua ib tug tub ntxhais kawm ntawv hauv Lub Chaw Disabled Cultural 
Community (DCC), kuv txoj kev koom tes nrog Student Environmental Resource Center (SERC), thiab kuv txoj kev 
ua tswv cuab hauv Star Wars Club thiab Berkeley Swim Club.

Ib yam uas kuv pib txaus siab tshaj plaws yog qhov uas kuv tsis tas yuav npaj txhua yam txog kuv lub neej yav tom 
ntej hauv ib zaug xwb. Tsis ntev los no, kuv tau koom nrog lub rooj sib tham PAVE (Person-Centered Advocacy, 
Vision, Education) nrog ACRC thiab California Community Living Network (CCLN) cov pab pawg. Cov kev paub 
dhau los zoo li no pab kom kuv xav tob ntxiv txog yam kuv xav kom kuv lub neej thiab txoj hauj lwm thaum loj hlob 
los zoo li cas. Kuv tseem tab tom tshawb nrhiav seb kuv xav tsom mus rau qhov twg hauv txoj hauj lwm tsim tsa 
vaj tse hais txog ib puag ncig (environmental engineering), tab sis kuv tab tom kawm paub tias txhua chav kawm, 
kev sib tham, kev sib raug zoo, thiab tej yam tshiab uas kuv tau ntsib tuaj yeem pab kom kuv paub meej ntxiv txog 
qhov chaw uas haum rau kuv thiab tej yam uas kuv muaj peev xwm pab tau.

LUS TSHAJ TAWM
ACRC yuav tuav peb lub rooj sib tham hauv zej zog zoo ib yam li tiag tom ntej rau Lub Kaum Ib Hlis Ntuj Tim 4, 2026 txij 

thaum 11 teev sawv ntxov-12 teev tav su.

Thov nco ntsoov hais tias: ACRC lub rooj sib tham hauv zej zog txhua peb lub hlis yog npaj los qhia cov kev hloov tshiab 
thoob plaws lub koom haum thiab koom nrog peb cov zej zog. Lub rooj sab laj no tsis yog qhib los rau kev hais cov tub luam 
tej teeb meem tshwj xeeb. Cov kev sib tham txog tej ntawd yog yuav txais tos mus hais nyob rau qib Pab Pawg Kev Npaj 
Phiaj Xwm los sis hauv qhov kev sib tham ib tauj ib. Ua tsaug uas koj nkag siab txog qhov yuav tsum tau hwj xwm kev tsis 
pub lwm tus paub ntawm tus tub luam. Yog xav paub ntxiv mus saib https://www.altaregional.org/calendar txhawm rau kom 
tau txais qhov txuas.  Tsis tas yuav tau sau npe li.

KEV QHIA TXOG TUS NEEG SIV KHOOM - TXIJ LUB PLAUB HLIS NTUJ 2022 -  
TSAB NTAWV XOV XWM ALTA CONNECTIONS

Nyob Zoo Txog Cov Neeg Thoob Ntiaj Teb, ntsib nrog Edison Jun! Edison yog ib 
tug tub hluas hnub nyoog 16 xyoo uas muaj tswv yim thiab xav pab rov qab rau 
nws lub zej zog. Edison leej niam leej txiv qhuas nws txoj kev vam meej rau ntau 
yam kev kho mob uas nws tau txais thaum nws tseem yog me nyuam yaus suav 
nrog Kev Kho Mob Nrog Kev Hais Lus, Kev Kho Mob Fab Kev Paub Txog Tus 
Kheej thiab Kev Tshuaj Ntsuam Xyuas Kev Coj Tus Cwj Pwm Uas Tau Siv. Cov 
kev kho mob tau pab Edison txuas nrog tib neeg tob dua thiab ua kev sib txuas 
lus hauv lub neej tseeb tiag. Edison, uas nyob rau hauv qib cuaj, mus kawm ntawv 
hauv Capital Innovations Academy thiab nws tab tom kawm cov chav kawm lej 
thiab Lus As Kiv ntawm Sac City College. “Kuv txoj hauj lwm hauv kev npau suav 
yog los ua ib tug neeg ua hauj lwm txog kev tsim tsa thiab ib puag ncig, los tiv 
thaiv lub ntiaj teb thiab cawm peb cov nroj tsuag ntawm kev ua qias tuaj, hluav 
taws kub hav zoov thiab lwm yam kev puas tsuaj. Cov kev uas kuv pab yog siv 
cov khoom uas rov coj mus ua dua tshiab, siv lub raj mis dej uas siv tau dua thiab txuag tau lub zog hluav taws xob.”

“Kuv kuj nyiam pab lwm tus thiab. Xyoo tas los kuv tau ua hauj lwm pab dawb ntawm iCan Bike Camp rau ib lub lim 
tiam los pab Josh, uas yog ib tug kis las tshwj xeeb, kom nws caij nws lub tsheb kauj vab tau. Nws tau tawm tsam ib 
lub lim tiam thiab thaum kawg nws muaj peev xwm caij nws lub tsheb kauj vab nrog lub ntsej muag luag hnyav. Kuv 
txaus siab rau Josh heev. Kuv lub hom phiaj yog los pab cov tub ntxhais hluas uas muaj kev txawj ntse tshwj xeeb ntxiv 
los ntawm kev koom nrog pawg thawj coj ntawm Special Olympics Northern California thiab ua hauj lwm pab dawb 
ntawm 2022 USA Games Special Olympics. ” Edison nws tus kheej yog ib tug neeg ua luam dej sib tw, nws koom nrog 
ob pab pawg ua luam dej: Special Olympics Northern California thiab Spare Time Aquatic Sharks. Edison yeej tag 
nrho 8 lub puav pheej kub. Michael Phelps yog Edison tus qauv. “Michael muaj zog thiab ceev heev, tshwj xeeb tshaj 
yog nyob rau hauv tus yeeb yam li nthuav tes li Npauj Npaim (Butterfly stroke). ” Tsis ntev los no, Edison tau teeb tsa 
nws qhov kev ua tau zoo tshaj plaws ntawm tus kheej hauv kev ua luam dej hom freestyle nrug 100 yards hauv lub sij 
hawm tsawg dua ib feeb. Nws lub hom phiaj tom ntej yog rhuav nws tus kheej qhov kev sau cia! “Kuv qhov kev sib tw 
ua luam dej uas kuv nco qab tshaj plaws yog qhov kev sib tw hauv Teb Chaws Kaus Lim Qaum Teb uas tau muaj nyob 
rau xyoo 2019. Kuv tau ua luam dej hauv ib lub pas dej dav li 50 meter. Nws ntev heev ua rau kuv tsis tas yuav tig ib 
ncig rov qab kom pib dua ib lub voj voog.”

Kev muaj tswv yim tsim tshiab yog Edison qhov txuj ci tseem ceeb tshaj plaws. “Kuv nyiam ua cov vis dis aus stop 
motion. Stop motion yog ib hom kev ua yeeb yaj kiab uas koj txav koj tus cwj pwm me ntsis thiab yees duab ntawm 
txhua tug ncej. Thaum koj ua kom cov duab khiav tag nrho, koj yuav pom cov duab txav (animation) yam tsis tas siv 
koj txhais tes txav. “Kuv yog tus yeej ntawm qhov kev sib tw Climate Change rau kuv daim vis dis aus stop motion uas 
kuv tus muam tau pab kuv kaw thiab kho. Nov yog qhov txuas 2020 Climate Video Challenge Winner: https://youtu.be/
B0MDsmQuV-Y. “Kuv qhia lwm tus neeg txog tej yam kuv tsim kom lawv pom tau. Cov yeeb yaj kiab yuav ua rau lawv 
luag thiab zoo siab. Kuv txoj kev xav zoo ib txwm qhia kuv kom tsis txhob txhawj txog lwm tus yuav saib li cas, ua kom 
zoo tshaj plaws, ua yam uas kuv hnov tau tias yog qhov tseeb, thiab txaus siab rau qhov ntawd.” Yog xav saib ntxiv 
txog Edison tej kev tsim khoom suav nrog nws cov lus tham hauv TEDx, mus saib qhov txuas no: https://www.youtube.
com/results?search_query=edison+jun.

YES ON W: LUB ROOJ SAB LAJ XOV XWM 
NTAWM CHEEB TSAM WILLOWGROVE ALTA

Los kawm paub txog peb txoj kev koom tes 
nrog ACRC thiab seb koj tsev neeg  

koom nrog Yes on W li cas
Thov RSVP rau wearedavisca@gmail.com

Thaum: Hnub Tuesday, Lub Kaum Hli Ntuj Tim 13
Qhov twg: Yes on W HQ

400 F St, Ste A, Davis
Sijhawm: 6 txog 7 teev tsaus ntuj

Kev tshaj tawm no tau them los ntawm Davis for Willowgrove, Yes on W. COv Neeg Pab 
Nyiaj Ntau Tshaj Plaws Rau Pawg Tswj Hwm Kev Tshaj Tawm:

James Koppert

Bill Chatham

Timber Trinity LLC

TEEV HNUB NO TSEG CIA


